
Inzko:  “Sporazum  o  granici
između Bosne i Hercegovine i
Crne Gore usmjerava regiju u
pravom smjeru”
Visoki  predstavnik  Inzko,  koji  prisustvuje  konferenciji  o
Zapadnom Balkanu, čestitao je vlastima Bosne i Hercegovine i
Republike  Crne  Gore  na  današnjem  potpisivanju  sporazuma  o
granici između dvije zemlje.

“Posebno želim pohvaliti ministra vanjskih poslova Crnadka i
Državnu komisiju za granicu Bosne i Hercegovine za napore koji
su uložili da bi se ovo postiglo. Upravo će praktični koraci
kao što je ovaj omogućiti Bosni i Hercegovini i regiji da
krenu naprijed sa više vjere u budućnost,” rekao je visoki
predstavnik u Beču.

Visoki predstavnik je također izrazio nadu da će napredak koji
je danas postignut ubrzati zaključivanje sporazuma o granici
sa drugim susjedima Bosne i Hercegovine, Republikom Hrvatskom
i Republikom Srbijom.

